
扈從度龍門作

作者：王英　明朝

本作品收錄於《列朝詩集/乙02》

邊塞山川壯，關城地勢雄。

崖傾開鳥道，路險瞰龍宮。

後隊千旗擁，前驅一騎通。

紆回多傍澗，登陟半凌空。

雨霽岩前霧，香飄樹杪風。

雲隨仙仗白，花映御衣紅。

景屬陽和後，恩覃化育中。

臨高須刻石，長此紀神功。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

